
TILTAK I HØVE  LUS.

Luseplager dukkar stadig opp. Oftast i den kalde årstida når ein brukar huer og skjerf. Barn i barnehage og skule er mest utsett for smitte. Ein vert ikkje smitta av hovudlus på grunn av dårleg hygiene (reinsemd). 

Lusa er heilt ufarleg, men det krev arbeid å bli kvitt den. I finne eller behandle lus går over 4 veker.

Den vanlegaste lusa er hovudlusa. Den lever på hovudet. Lus er ca. 2-3 mm lange, gråkvite eller mørke av farge, og er vanskeleg å få auge på. Ein ser ho fyrst i nakken,  bak øyrene og fram mot tinningen. Egga set limt fast til hårstrået, nær hovudbotnen, har lys (gyllen) farge. Egga vert klekte etter 5-6 dagar.

SMITTEMÅTE:

Lusa har ikkje venger. Ho smittar ved nærkontakt hovud mot hovud, men kan og smitte  ved byte av hovudplagg, skjerf, kam/børste eller ved at kleda heng tett saman i garderoben. Smittar ikkje på bord, golv, basseng eller badstove. Ein kan ha blitt smitta for 2 -4 månader sidan før ein får symptom i form av kløe.

.

Å FINNE LUS: Kamming  av vått hår har vist seg å vere den mest effektive måten til å finne og fjerne lus og egg. 

For å finne lus/egg: Legg eit lyst handkle over skuldrane. Kam håret med finkam i sterkt lys og bruk gjerne eit forstørrelseglas. Sjå etter lus og egg både på kammen og på handkleet.

Ved funn av lus i skule/barnehage  skal alle borna undersøkast heime ein gong i veka i 4 veker. 

Finn ein lus på eit familiemedlem skal alle i familien undersøkast  ( bruk finkam).

.

BEHANDLING: Til den/dei som har fått påvist hovudlus. Vask håret med  liniment som du får kjøpt å apoteket. Midlane har ikkje så god effekt som tidlegare fordi lusa har blitt motstandsdyktige (resistent) mot dei. Det er difor nødvendig med kamming i tillegg til medisinsk behandling( liniment).(Barn under 1 år brukar anna middel).
Håret skal behandlast 2 gongar med 8 dagar mellom. Følg bruksanvisninga nøye.

Vidare fortsette ein å kamme systematisk og grundig  ein gong om dagen i minst åtte dagar og deretter ein gong i veka, etterkontroll, i tre veker.

Dette er viktig for å unngå at det ikkje stadig dukkar opp nye tilfelle. 

I tillegg: Viktig at alle på same skule/barnehage  utfører kamming samtidig, for eks. same helg.
Bruk ein vanleg finkam i plast. Vask håret med vanlig sjampo utanom behandlinga. 

Ein drep lus/egg ved å vaske kam og handkle med varmt vatn, over 60 grader, eller frysing -20 grader C over natta.  

Grunngjeving for kamming i vått hår: Ved kamming av tørt hår blir håret og kammen statisk elektriske og dei små luseungane fyk frå kammen  og  tilbake i håret under kamminga. Den store lusa flytter seg raskare i tørt enn i vått hår og kan krype inn i hårpartiet som nylig er kamma.

Grunngjeving for handkle over skuldrane: Under kamminga ramlar den store lusa frå kammen og ned på personen sine skuldrar og kan krype opp i håret igjen. Det er der for viktig å ha eit handkle over skuldrane for å kunne sjå lusa.

 Grunngjeving for kamming: Ved bruk av lusemiddel bør  håret kammast ein time etter behandling. Dersom lusa er resistente  mot midlane, vil dei vanlegvis bli lamma etter ei stund, for så å vakne til live igjen. Effekten av behandlinga vil bli betre når den blir kombinert med kamming. Lus som blir  kamma  ut, kan observerast for å avgjere om dei er døde eller berre er lamma.

Barn kan gå i skule/barnehage dagen etter at behandling er sett i gong.

BEHANDLING AV TØY/KLE

Kle som er blitt brukt på skulen/barnehage skal takas med heim. 

Tøy som kan overføre smitte må reingjerast, til dømes hue, skjerf og jakkekragar. 

Lus/egg vert drepne ved: 

· Maskinvask: 60 grader i 30 min.

· I frysaren:   - 20 grader C over natta.

· Romtemperatur: 23 grader i 2 døgn ( for eksempel over ei helg i barnehagar, skular). Eller ein ”svelter ut” lusa ved ikkje bruke tøy 1-2 døgn

Hygienereglar for å unngå lus:

· Bruk ikkje andre si hue, kam eller børste. 

· Legg ikkje hovudet på kven som helst si pute.

· Sei frå til familie, venner, skule eller barnehage dersom du oppdagar lus.

